
shrIraghunandanatIrthastutiH

ஶ்ரீரகு⁴நந்த³நதீர்த²ஸ்துதி:

ௐ ।
விஶ்வாநி தே³வ ஸவிதர்து³ரிதாநி பரா ஸுவ । யத்³ப⁴த்³ரம் தந்ந ஆ ஸுவ ॥
ஶ்ரீஶ:ஸர்வோத்தம: க்ரு’ஷ்ணோ த³ண்ட³தா³மத⁴ரோ ஹரி: ।
ஶ்ரீமத்⁴வஹ்ரு’த³யாவாஸோ ரூப்யபீட²க³தோவதாத் ॥ 1॥
ஜயந்தி ஜாநகீஜாநே: பாத³ம்போ⁴ஜரஜகணா: ।
லேபே⁴ ஶிலாபி யை:ஸ்ப்ரு’ஷ்டாவாசம் வாக்பதிது³ர்லபா⁴ம் ॥ 2॥
ஶ்ரீபா⁴ரதப்ரவரயுத்³த⁴ரதோ²த்³த⁴தஶ்ரீ:

பார்தை²ககேதநகராலவிஶாலமூர்தி: ।
உச்சை²ர்க⁴நாக⁴நக⁴டாவிகடாட்டஹாஸ:

ஶ்ரீக்ரு’ஷ்ணப⁴க்ஷப⁴ரணோ ஹநுமாந் புநாது ॥ 3॥
ஶ்ரீமத்⁴வாக³மஸித்³த⁴ப⁴வ்யவிப⁴வம் ஸௌபா⁴க்³யபா⁴க்³யோத³யம்
க்³ரந்த²க்³ரந்தி²விபே⁴த³நே படுதரம் மாயீப⁴பஞ்சாநநம் ।
வைராக்³யாங்குரவர்த⁴நே ஜலத⁴ரம் ஶ்ரீமூலராமார்சகம்
வந்தே³ஶ்ரீரகு⁴நந்த³நம் யதிவ்ரு’ஷம் மத்⁴வாத்⁴வநீநாவநம் ॥ 4॥
ஆ குமாரம் யஶோ யஸ்ய வைஷ்ணவஸ்ய மஹாத்மந: ।
ஸத்யத⁴ர்மரத: ஸோஸௌ பாது ஶ்ரீரகு⁴நந்த³ந:॥ 5॥
ரோக³பங்கார்ணவே மக்³நாந் ய:ஸமுத்³த⁴ரதே நராந் ।
ஸோபூர்வவைத்³ய: புண்யாத்மா பாது ஶ்ரீரகு⁴நந்த³ந:॥ 6॥
த்ரிகோடிரூப: ப்ராணோ யோ வாமநஸ்யார்சகோப⁴வத் ।
தந்முக்²யவாயுஸேவோத்க: பாது ஶ்ரீரகு⁴நந்த³ந:॥ 7॥
ப்ராணாக்³நீஸூக்தவேத்³யோ ய: பவமாநோ கு³ணோஜ்ஜ்வல: ।
தந்மத்⁴வதே³வஸேவோத்க: பாது ஶ்ரீரகு⁴நந்த³ந:॥ 8॥
ஶ்ரீமத்⁴வதே³வஸித்³தா³ந்தவியத்³விஷ்ணுபதீ³த⁴ரம் ।

ஶ்ரீரகு⁴நந்த³நதீர்த²ஸ்துதி:

ரகு⁴நந்த³நதீர்தா²ர்யம் ப்ரணமாமி முஹுர்முஹு:॥ 9॥
“பரைரபஹ்ரு’தா மூலராமார்சா கு³ர்வநுக்³ரஹாத் ।
யேநாநீதா நமஸ்தஸ்மை ரகு⁴நந்த³நபி⁴க்ஷவே”॥ 10॥
யோ ப்³ரஹ்மருத்³ரரவிந்த்³ரஶ்சந்த்³ராதி³நாமதே⁴ஶ்வர: ।
தந்மூலராமஸேவோத்க: பாது ஶ்ரீரகு⁴நந்த³ந:॥ 11॥
ப்ராணேஶம் ஹநுமத்³பீ⁴மமத்⁴வரூபிணமந்வஹம் ।
த்⁴யாயம் த்⁴யாயம் புமாந் ப்ராஜ்ஞ: பாது ஶ்ரீரகு⁴நந்த³ந:॥ 12॥
ஶ்ரீமத்³பா⁴க³வதோ யோஸௌ ஜிதாமித்ரகரோத்³ப⁴வ: ।
ஸ ஏவ பாது மாம் நித்யம் ரகு⁴நந்த³நமஸ்கரீ ॥ 13॥
ஶ்ரீமத்ஸுரேந்த்³ரதீர்தா²ய யோதா³த் துர்யாஶ்ரமம் ஶுப⁴ம் ।
ஸ ஏவ பாது மாம் நித்யம் ரகு⁴நந்த³நமஸ்கரீ ॥ 14॥
பத³வாக்யப்ரமாணஜ்ஞம் வேத³வேதா³ங்க³பா⁴ஸ்கரம் ।
யதீந்த்³ரம் புண்யத³ம் த⁴ந்யம் ரகு⁴நந்த³நமாஶ்ரயே ॥ 15॥
புரதோ ராஜதே யஸ்ய ஶ்ரீஹநூமாந் சதுர்பு⁴ஜ: ।
ஸ ஏவ ப்ராணதத்வஜ்ஞ: பாது ஶ்ரீரகு⁴நந்த³ந:॥ 16॥
விஷ்ணோ:ஸர்வோத்தமத்வம் ச ஸர்வதா³ ப்ரதிபாத³யந் ।
யோ ராஜதே ஸ ஏவாஸௌ பாது ஶ்ரீரகு⁴நந்த³ந:॥ 17॥
“ஶங்க²சக்ரக³தா³க்³ரந்த²தா⁴ரீ ய: ப்ராணநாயக:” ।
புரதோ ராஜதே யஸ்ய ஸோவ்யாந்மாம் ரகு⁴நந்த³ந:॥ 18॥
யஸ்யாஸ்தீ²நி விஶுத்³தா⁴நி ஶங்க²சக்ராங்கிதாநி ச ।
தம் வந்தே³வைஷ்ணவம் த⁴ந்யம் ரகு⁴நந்த³நயோகி³நம் ॥ 19॥
தி³வ்யம் வ்ரு’ந்தா³வநம் யஸ்ய பம்பாக்ஷேத்ரே விராஜதே ।
ஸ ஏவ பாது மாம் நித்யம் ரகு⁴நந்த³நமஸ்கரீ ॥ 20॥
ஸதாம் கார்யாணி ஸித்³த்⁴யந்தி யத்³வ்ரு’ந்தா³வநஸேவயா ।
தம் ஸேவே ருத்³ரதே³வாம்ஶம் ரகு⁴நந்த³நயோகி³நம் ॥ 21॥
ரகு⁴நந்த³நஸ்துதிம் ப⁴க்த்யா யே பட²ந்தி தி³நே தி³நே ।
தேஷு ஶ்ரீஜாநகீஜாநி: ப்ரஸந்நோ ப⁴வதி த்⁴ருவம் ॥ 22॥

இதி ப்ரப³ந்த⁴பண்டி³த ஆநந்த³தீர்த²ஶர்மா ஆசார்யக்ரு’தா
ஶ்ரீரகு⁴நந்த³நதீர்த²ஸ்துதி:ஸம்பூர்ணா ।

ஶ்ரீக்ரு’ஷ்ணார்பணமஸ்து ।

Encoded and proofread by Krishnananda Achar

shrIraghunandanatIrthastutiH

pdf was typeset on June 13, 2020

Please send corrections to sanskrit@cheerful.com

raghunandanatIrthastutiH.pdf 3


	Document Information
	Document Text
	Document Credits

